
Ħdud u Festi: 5.30am; 6.30am; 8.30am; 9.45am; 11.00am; 5.00pm; 7.00pm 

Mit-Tnejn sas-Sibt: 5.30am; 6.15am; 7.00am; 7.45am; 9.00am; 5.00pm; 7.00pm 

KNISJA TAL-QALB TA’ ĠESÙ: matul il-ġimgħa: 11.00am        il-Ħadd: 7.00am 

KAPPELLA TAS-SORIJIET: matul il-ġimgħa: 6.30am  il-Ħadd: 6.15am; 10.15am  

                            (bl-Ingliż) 

KAPPELLA SANTA TEREŻA TA’ KALKUTTA: il-Ħadd: 7.30am 

Il-Ħin tal-Quddies 

Il-parroċċa tagħna tifraħ bl-aħbar li ż-żagħżugħ Michael Paul Camilleri 

f’Settembru ser jidħol għas-sena propadewtika: li ser toffrilu aktar 

żmien ta’ xogħol u talb li permezz tagħhom ikun jista’ jirrifletti u jifhem 

aħjar jekk għandux jidħol għas-snin tal-formazzjoni fis-Seminarju. Ejjew 

ngħinuh u nakkumpanjawh bit-talb tagħna sabiex ikompli jagħmel               

id-dixxerniment tiegħu u jagħraf sewwa jekk is-saċerdozju hux l-aħjar 

mod li bih jista’ jħobb lil Alla u lill-bnedmin. Żgur li l-Mulej ukoll ser jgħinu 

u jiggwidah issa li qiegħed jagħtih il-ħin u l-ispazju kollu meħtieġ.  

 

Jalla mill-parroċċa tagħna jkun hemm aktar żgħażagħ li ma jibżgħux 

ifittxu xi jrid Alla minnhom u jalla l-imġiba tagħna l-adulti quddiemhom 

mhux tbegħedhom imma 

tħajjarhom jieħdu bis-serjetà                                   

l-ħajja Nisranija. 

Nixtiequ navżaw li matul dawn il-ġimagħtejn ser jibda x-xogħol ta’ 

tiswija fit-toilets tal-knisja. Dan għaliex wara diversi interventi matul 

dawn l-aħħar snin xorta qed jirriżulta li l-ħitan tal-knisja qed iġarrbu 

ħsara minn tixrib ta’ ilma u umdità eċċessiva. Niskużaw ruħna għal 

dan l-inkonvenjent u jalla ma ndumux ma jerġa’ jkollna dawn                     

is-servizzi jiffunzjonaw kif meħtieġ.  
 

 

Bi pjaċir inħabbrulkom li l-Għaqda Dun Franġisk Grima applikat u 

rebħet żewġ skemi ta’ fondi:  waħda bit-titlu ta’ “Komunitajiet aktar 

inklussivi” destinata għall-immodernizzar tal-kċina tas-Sala Parrokkjali 

u l-oħra mill-“Gozo VO Scheme” biex insebbħu u ndawlu aħjar l-istess 

sala. Għalhekk minnufih f’dawn il-ġranet beda x-xogħol fuq dawn                  

il-proġetti bil-għan li ma ndumux ma ngawdu minnu lkoll kemm aħna 

speċjalment l-anzjani tagħna li jiltaqgħu kull ġimgħa għad-Day 

Centre u d-diversi għaqdiet soċjali ta’ raħalna li jorganizzaw ikliet u 

avvenimenti oħra ta’ aggregazzjoni u fundraising. Grazzi kbira                   

lill-voluntiera kollha li qed jgħinu fl-amministrazzjoni u r-realizzazzjoni 

ta’ dan il-proġett. 

Nhar is-Sibt 6 ta’ Settembru fit-8.15am se ssir siegħa Adorazzjoni fil-knisja 

tal-Qalb ta’ Ġesù bi tpattija lill-qalb bla tebgħa ta’ Marija u                            

għall-konverżjoni tal-midinbin. Kulħadd huwa mistieden. 
 

L-għoti tad-demm fil-Berġa tax-Xewkija jkompli fix-xahar ta’ Settembru. 

Issibu d-dati fuq il-Facebook tal-parroċċa u fin-noticeboards tal-knisja. 

Jekk tistgħu, inħeġġukom tgħinu f’dan l-att nobbli ta’ karità mal-proxxmu. 
 

Nhar il-Ġimgħa 5 ta’ Settembru, fl-ewwel Ġimgħa tax-xahar, se ssir 

quddiesa fiċ-ċimiterju tal-Ħniena Divina fil-5.00pm. 
 

Nhar il-Ġimgħa 5 ta’ Settembru, fl-ewwel Ġimgħa tax-xahar, se ssir                    

is-Siegħa tal-Ħniena Divina eżatt wara l-quddiesa tal-5.00pm. Kulħadd 

huwa mistieden li jieħu sehem f’dawn il-mumenti ta’ talb. 

L-Organizzaturi tal-Quddiesa fil-beraħ ta' Triq it-Tramuntana, filwaqt li 

jirringrazzjaw lil dawk kollha li kienu preżenti, jinfurmawhom li l-ġabra li 

saret fil-Quddiesa kienet ta' €133.71. Minnhom inqatgħu l-ispejjeż ta' 

din l-okkażjoni u li jibqa’ se jmur għax-xemgħa li tinxtegħel quddiem              

il-Madonna s-sena kollha. Grazzi tal-ġenerożità tagħkom. 

Michael Paul (l-ewwel mix-xellug) 

fost il-grupp ta’ żgħażagħ flimkien 

mal-animaturi taċ-Ċentru u                 

Dun Mark Bonello waqt                           

il-Ġublew taż-Żgħażagħ ġewwa 

Ruma, f’Lulju 2025. 

 


